Skýrsla Fagdeildar fræðslu-og skólafélagsráðgjafa fyrir aðalfund FÍ 2010
Sama stjórn var hjá FFS síðast liðið ár og var árið þar á undan. Guðrún H. Sederholm var formaður stjórnar en Björk Erlendsdóttir og Hjördís Árnadóttir voru meðstjórnendur. Eftir áramót óskaði stjórnin eftir liðsauka frá Guðrúnu Elvu Arinbjarnardóttur skólafélagsráðgjafa í Vatnsendaskóla og hefur hún fundað með okkur síðan með góðum árangri. Guðrún Elva bjó til póstlista fyrir fagdeildina sem ætlaður er til samskipta félaganna. 

Stjórnarfundir voru haldnir mánaðarlega og í upphafi þessa stjórnarárs voru settar niður megináherslu sem stjórnin myndi reyna að beita sér fyrir á árinu í tengslum við markmið fagdeildarinnar: Að virkja félagana eins og mögulegt væri t.d. með uppsetningu póstlista og að fjalla um andrúmsloft í skólum.

Fréttabréf kemur út reglulega eftir aðstæðum en alltaf á þriggja mánaða fresti.

Greinum og þýðingum á faglegu efni er bætt inn á vefsíðuna eins og kostur er.

11.maí 2009 var haldinn fundur sem var ágætlega sóttur og margt kom upp sem vert var að ræða um. Þar sem fundir fagdeildarinnar eru yfirleitt fámennir enda deildin ekki stór aðeins rúmlega þrjátíu félagar og þar af u.þ.b. 14 starfandi í grunn – og framhaldsskólum og þar af um helmingur úti á landi skiptir hver maður miklu máli eins og sú umræða sem fram fer.
Umræður og bréfaskipti hafa farið fram vegna leyfisbréfa sem Menntamálaráðuneytið gefur út til handa þeim sem voru í stöðum náms-og starfsráðjgafa 31.mars 2009 þegar lög um starfsleyfi þeim til handa var gefið út. Flestir starfandi skólafélagsráðgjafar hafa sótt um starfsleyfið.

FFS tók þátt í könnun á vegum FÍ og sendi inn fimm spurningar sem snéru beint að störfum skólafélagsráðgjafa og erum við ánægð með að hafa haft tækifæri til þess. Formanni var boðið aðsækja fund hjá Velferðarvakt Félagsmálaráðuneytisins 23.febrúar 2010 og greina frá því sem brynni á félögum FFS. Sendar voru út spurningar til félagsmanna um tiltekin efni og fáir svöruðu þannig að formaður túlkaði þögnina sem svo að menn fyndu ekki ennþá mikið fyrir álaginu sem fylgir kreppunni. Guðrún tók saman efni fundar Velferðarvaktarinnar og birti á póstlista FFS. 

Samskipti við foreldra virðast þó vera erfiðari en áður af ýmsum ástæðum. Af þessum sökum efndum við til opins fundar þann 4.mars s.l. um efnið: ,, Fara væntingar foreldra og starfsfólks skóla saman þegar kemur að samskiptum eða stangast þær á?” Mæting var ágæt og umræður góðar. 
Fréttabréf er komið út um fundinn og umræður fundarins. 

Stjórn FFS hefur lagt áherslu á að reyna að fá félaga til að taka þátt í umræðum um málefni sem á döfinni eru og koma með tillögur að fundarefnum en virknin verið frekar lítil, menn kvarta undan óhóflegu vinnuálagi og þreytu í dagslok.

Aðalfundur verður haldinn 15. febrúar n.k. kl 15:30. 

Guðrún H. Sederholm, formaður FFS

